
Við höfum verið vitni að ævintýri og kraftaverki. Leikhópurinn 
Perlan hefur fært okkur nýja sýn og dýrmæta reynslu. Ferðalag hennar til 
Washington er mikilvæg viðurkenning á hinum einstæða árangri sem hún 
hefur náð. Sýningin felur í sér brýn skilaboð um hvað hægt er að gera ef 
einbeittur vilji, bjartsýni og þor ráða för. 

Ég óska Perlunni til hamingju með viðurkenninguna sem hún hefur 
hlotið. Íslendingar eru einkar stoltir af að eiga svo glæsileg og 
skemmtilega fulltrúa á VSArts International. Við sendum öllum 
þátttakendum árnaðaróskir og vonum að þið komið aftur heim með góðar 
minningar frá Washington. 

